
Nir. 17/2020

PER PRODUKTET PLEHERUESE

Né mbéshtetje t€ neneve 78 e 83, pika 1, té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSL:
KREU I
DISPOZITA TE PERGJITHSHME

Neni 1
Qéllimi

Ky ligj ka pér géllim:

a) garantimin e shéndetit té njerézve e té kafshéve, si dhe mbrojtjen e mjedisit nga pérdorimi i
produkteve plehéruese;

b) rritjen e efikasitetit né t€ ushqyerit e biméve me elemente ushqyese;

¢) pérmirésimin e cilésive fiziko-kimike dhe té pjellorisé sé tokés.

Neni 2
Objekti

Ky ligj pércakton rregullat pér prodhimin, regjistrimin, tregtimin, importin, eksportin,
pérdorimin, kontrollin e cilésisé, gjurmueshméring, informimin, reklamimin dhe inspektimin e
veprimtarive g€ lidhen me produktet plehéruese, si dhe organizimin e funksionimin e strukturave
pérkatése.

Neni 3
Fusha e zbatimit

Ky ligj zbatohet pér:

a) produktet plehéruese qé regjistrohen, prodhohen, eksportohen, tregtohen, importohen dhe
pérdoren né Republikén e Shqipérisé;

b) personat fiziké e juridiké qé ushtrojné veprimtari t€ parashikuara né dispozitat e kétij ligji, si
dhe t€ legjislacionit né fuqi pér licencat, autorizimet dhe lejet, vlerésimin e ndikimit né mjedis,
lejet e mjedisit e kimikatet.

Neni 4
Pérkufizime

Né kété ligj termat e méposhtém kané kéto kuptime:
1. “Ambalazhim” éshté njé ambalazh i mbyllur qé pérdoret pér té mbajtur, mbrojtur e pér té
lehtésuar shpérndarjen e produkteve plehéruese.



2. “Aplikant” éshté personi apo subjekti qé prodhon njé produkt plehérues, qé ia beson
prodhimin e tij njé té treti ose njé personi t€ eméruar nga prodhuesi, si pérfagésues i autorizuar i
tij, 1 cili paraqet kérkesé pér regjistrimin e produktit plehérues.

3. “Deklarim pér produktet plehéruese” éshté specifikimi i pérqendrimit té léndéve ushqyese,
duke pérfshiré formén dhe tretshméring, té€ garantuara brenda tolerancave té pércaktuara.

4. “Dokumentacion shoqérues” éshté dokumentacioni qé shoqéron produktin plehérues.

5. “Elemente ushqyese” jané elementet kimike té nevojshme pér rritjen dhe zhvillimin e
biméve, pérvec karbonit (C), oksigjenit (O) dhe hidrogjenit (H), té cilét furnizohen/disponohen
kryesisht nga ajri dhe uji. Elementet kimike ushqyese klasifikohen si:

a) “elemente ushqyese kryesore”, vetém elementet azot, fosfor dhe kalium;

b) “elemente ushqyese dytésore”, elementet kalcium, magnez, natrium dhe squfur.

0. “Etiketé” éshté format i shkruar né letér, plastiké apo material tjetér i ngjashém me to g€ i
bashkéngjitet njé produkti dhe jep informacion pér té.

7. “Etiketimi” éshté vendosja e etiketés né paketimin parésor ose t€ jashtém.

8. “Grupet e produkteve plehéruese” jané produktet plehéruese qé kané té njéjtin emér
tipologjik, si dhe tipare e cilési té pérbashkéta mes tyre.

9. “Gjurmueshméri” éshté ndjekja e njé produkti plehérues né té gjitha fazat, nga prodhimi
deri te pérdoruesi i fundit.

10. “Hedhje né treg” éshté bérja e disponueshme e produktit plehérues né treg pér
shpérndarje, konsum ose pérdorim té tij gjaté njé veprimtarie tregtare, me ose pa pagesé.

11. “Heqje nga tregu” éshté ¢do masé qé synon parandalimin e té bérit té njé produkti
plehérues né zinxhirin e furnizimit t€ disponueshém né treg.

12. “Import” éshté hyrja né territorin e Republikés sé Shqipérisé e produkteve plehéruese.
Importi €shté pjesé e veprimtarisé sé tregtimit me shumicé.

13. “Importues” éshté ¢do person fizik ose juridik i regjistruar né Shqipéri, i cili vendos né
tregun shqiptar njé produkt plehérues nga njé vend tjetér.

14. “Institucioni pérgjegjés” éshté institucioni/institucionet qé ngarkohen me zbatimin e kétjj
ligji, sipas pércaktimeve té nenit 22 té tij.

15. “KRPP” éshté komisioni i regjistrimit t€ produkteve plehéruese.

16. “Korrektues” jané materialet g¢ duhet t€ shtohen né toké, kryesisht pér té¢ modifikuar e
pérmirésuar vetité kimike anormale té saj, té shkaktuara nga reaksioni, kripshméria, pérmbajtja e
natriumit.

17. “Laborator i akredituar” &éshté laboratori qé ka kaluar njé proceduré akreditimi, né
pérputhje me legjislacionin né fuqi né fushén e akreditimit.

18. “Laborator reference” éshté laboratori i akredituar qé vleréson cilésiné e besueshmériné e
analizave té kryera nga laboratorét e miratuar dhe jep vlerésimin pérfundimtar té analizave té
kryera nga kéta laboratoré.

19. “Laborator i miratuar” éshté laboratori publik ose privat, i miratuar nga ministri, pér
kryerjen e analizave té produkteve plehéruese.

20. “Llojet e produkteve plehéruese” jané produktet plehéruese qé pérfshihen brenda njé
grupi.

21. “Magazing” éshté objekt 1 vecanté qé shérben pér ruajten dhe shpérndarjen me shumicé té
produkteve plehéruese te njésité e tregtimit me pakicé.

22. “Magazinim” éshté koha e qéndrimit té produkteve plehéruese né magaziné.

23. “Material organik” éshté produkti organik me origjiné natyrore, i cili mund té identifikohet
si 1éndé pér prodhimin e produkteve plehéruese organo-minerare.

24. “Mikroelemente” jané elementet bor (B), kobalt (Co), bakér (Cu), hekur (Fe), mangan
(Mn), molibden (Mo) dhe zink (Zn). Kéto elemente jané thelbésore pér rritjen dhe zhvillimin e
biméve, edhe pse né sasi t€ vogla, nése krahasohen me elementet ushqyese kryesore dhe
dytésore.

25. “Ministér” éshté ministri pérgjegjés pér bujqésiné.



26. “Ministri” éshté ministria pérgjegjése pér bujqésiné.

27. “Njési e tregtimit me shumicé” éshté njésia qé shérben pér tregtimin e produkteve
plehéruese te njésité e tregtimit me pakicé.

28. “Njési e tregtimit me pakicé” éshté njésia qé shérben pér tregtimin e produkteve
plehéruese te pérdoruesi i fundit.

29. “Pérfagésues 1 autorizuar” éshté ¢do person fizik ose juridik, i regjistruar né Shqipéri, i cili
ka njé akt pérfaqésimi nga prodhuesi pér té vepruar né emér té tij pér detyra specifike, pér
detyrimet e prodhuesit qé parashikohen né kété ligj ose aktet nénligjore né zbatim t€ tij.

30. “Pérmbajtje e deklaruar pér produktet plehéruese” éshté pérmbajtja e njé elementi ose e
formave té tij, e cila tregohet né etiketén ose dokumentin qé shogéron njé produkt plehérues.

31. “Pérmbajtje e padeklaruar pér produktet plehéruese” éshté pérmbajtja e njé elementi ose e
formave té tij, e cila nuk tregohet né etiketén ose dokumentin qé shoqéron njé produkt
plehérues.

32. “Pérmirésues t€ tokés” jané materialet ¢ duhet té shtohen né toké, kryesisht pér té ruajtur
ose pérmirésuar karakteristikat fizike ose kimike, ose aktivitetin biologjik té saj, ve¢mas ose sé
bashku me njéri-tjetrin.

33. “Plehérues” éshté produkti, funksioni kryesor 1 té cilit éshté té sigurojé elemente ushqyese
pér bimét.

34. “Produkt plehérues - PP” éshté lénda, pérzierja, mikroorganizmi ose ¢do material tjetér qé
pérdoret te bimét ose rizosfera e tyre, vetém ose i pérzier me material tjetér, me géllim furnizimin
me elemente ushqyese ose pérmirésimin e efikasitetit né té ushqyerit e biméve.

35. “Produkt plehérues inorganik™ éshté produkti plehérues, né té cilin elementet ushqyese té
deklaruara jané té pranishme né formén e pérbérjeve minerale té pérftuara nga nxjerrja ose
proceset fizike e kimike industriale ose proceset industriale fizike ose kimike. Kalcium cianamidi,
ureja dhe produktet e saj té kondensimit e té lidhjes, si dhe produktet plehéruese qé pérmbajné
mikroelemente té keluara ose komplekse mund té klasifikohen si produkte plehéruese inorganike.

36. “Produkt plehérues organik™ éshté produkti plehérues qé rrjedh nga materialet organike
me origjiné shtazore ose bimore, t€ pérbéré nga pérbérésit organiké, né té cilét elementet
kryesore té fertilitetit jané té lidhura kimikisht né formé organike ose, né ¢do rast, formojné njé
pjesé integrale t€ materialit.

37. “Produkt plehérues organo-mineral” éshté produkti plehérues, i pérftuar nga reaksioni ose
pérzierja e njé ose mé shumé produkteve plehéruese organike, ose t€ njé apo mé shumé
materialeve organike, ose t€ dyja, me njé ose mé shumé produkte plehéruese inorganike.

38. “Produkte plehéruese me veprim specifik” jané produkte plehéruese qé kontribuojné né
ményré specifike né toké, bimé ose te produktet plehéruese, té cilat nxisin ose rregullojné
pérvetésimin e elementeve ushqyese ose korrigjojné anomalité e caktuara fiziologjike.

39. “Produkte plehéruese té veganta” jané produkte plehéruese qé veprojné si substanca pér té
nxitur efikasitetin e pér t€ rregulluar pérthithjen e elementeve ushqyese.

40. “Produkt plehérues i thjeshté” éshté produkti plehérues azotik, fosfatik ose potasik, pér té
cilin mund t€ deklarohet vetém njé nga pérbérésit kryesoré té elementeve ushqyese.

41. “Produkt plehérues 1 pérbéré” éshté produkti plehérues qé ka njé pérmbajtje té deklaruar
té té paktén dy prej elementeve ushqyese kryesore dhe té siguruara né rrugé kimike ose nga
pérzierja apo njé kombinim i té dyjave.

42. “Produkt plehérues i pérzier” éshté produkti plehérues qé sigurohet nga pérzierja e thaté e
produkteve plehéruese té ndryshme, pa shkaktuar reaksione kimike.

43. “Produkt plehérues kompleks” éshté produkti plehérues 1 pérbéré, i pérftuar nga reaksioni
kimik, si solucion apo né gjendje té€ ngurté nga granulimi, q€ ka njé pérmbajtje té deklaruar té té
paktén dy prej elementeve ushqyese kryesore. Né gjendje té ngurté ¢do grimcé pérmban té gjitha
elementet ushqyese pérbérése té tyre, t€ deklaruara.

44. “Produkte plehéruese pér bujgésiné organike” jané produktet plehéruese, pér té cilat
lejohet pérdorimi sipas metodés sé prodhimit organik, sipas legjislacionit té bujqésisé organike.



45. “Produkt plehérues 1 hapur” éshté produkti plehérues jo i paketuar (rifuxho).

46. “Produkt plehérues i tjetérsuar” éshté ¢do ndryshim i treguesve té produktit plehérues nga
ato t¢ deklaruara né etiketé ose né certifikatén shoqéruese té analizés.

47. “Produkt plehérues i rrjedhur” éshté produkti plehérues i léngshém, i cili ka rrjedhur gjaté
ruajtjes ose transportit.

48. “Produkt plehérues me rrezikshméri” éshté produkti plehérues i thjeshté me bazé nitrat
amoni, me pérmbajtje té larté azoti.

49. “Prodhim” éshté procesi i nxjertjes sé gatshme pér pérdorim té produkteve plehéruese,
duke pérfshiré ambalazhimin dhe etiketimin e tyre.

50. “Prodhues” éshté ¢do person fizik ose juridik, i cili prodhon njé produkt plehérues ose ka
njé produkt té disenjuar dhe e tregton kété produkt nén emrin dhe/ose markén e tij tregtare.

51. “Regjistér 1 prodhuesve té produkteve plehéruese” éshté térésia e t€ dhénave zyrtare, ku
regjistrohen prodhuesit e produkteve plehéruese né territorin e Republikés sé Shqipérisé.

52. “Reklamim pér produktin plehérues” éshté ¢do formé informimi, veprimtarie mbéshtetése
ose nxitése e destinuar pér t€ rritur informimin pér pérdorimin e produktit plehérues.

53. “Seri” éshté njé sasi e caktuar e léndés sé€ paré e materialit ambalazhues ose e produktit
pérfundimtar, prodhuar gjaté njé procesi t€ vetém ose e disa proceseve t€ njépasnjéshme, e cila
siguron homogjenitetin e gjithé sasisé.

54. “SPPP” éshté struktura pérgjegjése pér produktet plehéruese né ministri.

55. “Substrate kultivimi” jané materialet, pérve¢ tokés, ku rriten bimét.

56. “Tolerancé” éshté shmangia e lejuar e vlerave té matura té pérmbajtjes sé elementeve
ushqyese nga vlera e deklaruar e tyre.

57. “Tregtim 1 produkteve plehéruese” éshté veprimtaria e tregtimit me shumicé dhe me
pakicé, e cila lidhet me blerjen, magazinimin, shpérndarjen, prezantimin pér shitje ose shitjen né
territorin e Republikés sé Shqipérisé té produkteve plehéruese.

58. “Vendosje né treg” éshté bérja e disponueshme pér heré té paré e produktit plehérues né
treg.

Neni 5
Klasifikimi produkteve plehéruese

1. Produktet plehéruese klasifikohen né grupe si mé poshté:

a) produktet plehéruese inorganike;

b) produktet plehéruese organike;

c) produktet plehéruese organo-minerare;

¢) produktet plehéruese bazuar né elemente ushqyese dytésore;

d) produktet plehéruese bazuar né mikroelemente;

dh) produktet plehéruese me veprim specifik (frenuesit, biostimulantét e biméve);

e) produktet plehéruese té vecanta;

€) korrektuesit;

f) substratet e kultivimit (rritjes);

2) pérmirésuesit e tokés;

gj) materialet organike té destinuara pér prodhimin e produkteve plehéruese organo-minerare.

2. Klasifikimi i hollésishém i produkteve plehéruese té lejuara pér regjistrim miratohet me
urdhér té€ ministrit.



KREU II
PRODHIMI DHE REGJISTRIMI I PRODUKTEVE PLEHERUESE

Neni 6
Prodhimi i produkteve plehéruese

1. Prodhimi i produkteve plehéruese né Republikén e Shqipérisé kryhet né pérputhje me
dispozitat e kétij ligji, té legjislacionit né fuqi pér licencat, autorizimet e lejet, si dhe té
legjislacionit né fuqi pér mbrojtjen e mjedisit.

2. Prodhimi i produkteve plehéruese né vend kryhet nga persona juridiké ose fiziké, pas
certifikimit nga njé trupé certifikuese, e akredituar né pérputhje me standardin SSH ISO/IEC
17065.

3. Prodhimi i produkteve plehéruese me rrezikshméri pérfshihet né kategoriné I1.5, té shtojcés
sé¢ ligjit nr. 10 081, daté 23.2.2009, “Pér licencat, autorizimet dhe lejet né Republikén e
Shqipéris€”, té ndryshuar. Prodhimi i produkteve plehéruese me rrezikshméri kryhet nga persona
fiziké ose juridiké té licencuar e té pajisur me lejen pérkatése t€ mjedisit pér kété veprimtari,
referuar kérkesave té legjislacionit né fuqi, si dhe pas certifikimit nga njé trupé certifikuese, e
akredituar né pérputhje me standardin SSH ISO/IEC 17065.

Neni 7
Kérkesat qé duhet té plotésohen pér regjistrimin e produkteve plehéruese

1. Té gjitha produktet plehéruese qé prodhohen, importohen e tregtohen pér t'u pérdorur né
territorin e Republikés sé Shqipérisé i nénshtrohen procedurés sé regjistrimit.

2. Njé produkt plehérues mund té regjistrohet, nése pérmbush kérkesat, si mé poshté:

a) produkti plehérues t€ jet€ 1 miratuar, sipas pikés 2, t€ nenit 5, té kétij ligji;

b) 1énda ushqyese garanton siguri, cilési dhe efektshméri;

c) ekzistojné metodat e analizave dhe té testimeve;

¢) nuk ndikon negativisht né shéndetin e njerézve, kafshéve, biméve dhe né mjedis;

d) pérmbush té gjitha kérkesat pér ambalazhimin, etiketimin dhe magazinimin, sipas
dispozitave té kétij ligji;

dh) pérmbush kufijté e tolerancés.

Neni 8
Aplikimi dhe procedura pér regjistrimin e produkteve plehéruese

1. Aplikimi pér regjistrimin e produktit plehérues pérmban:

a) kérkesén e aplikantit pér regjistrimin e produktit plehérues né gjuhén shqipe;

b) t€ dhénat teknike té produktit plehérues né gjuhén shqipe ose angleze;

c) etiketén, té pérkthyer dhe né gjuhén shqipe;

¢) dokumentacionin pér t€ dhénat e siguris¢ (MSDS). MSDS té jeté e pérkthyer né gjuhén
shqipe dhe né pérputhje me kérkesat specifike, pérmbajtjen e formatin e pércaktuar nga
legjislacioni pérkatés né fuqi pér kimikatet;

d) mostrén e produktit plehérues qé kérkon té regjistrojé.

2. Aplikimi pér regjistrim, sipas shkronjave “a” dhe “¢”, té kétij neni, kryhet né sistemin on/ine,
ndérsa mostra, sipas shkronjés “d”, té kétij neni, depozitohet te laboratori i referencés.

3. Pas pranimit, ky dokumentacion dérgohet nga SPPP-ja te laboratori i referencés, pér té
kryer vlerésimin e té dhénave té produktit plehérues, té cilin e pasqyron né sistemin on/ine brenda
5 ditéve.

4. Procedura e regjistrimit t€ produktit plehérues pérfundon brenda 20 ditéve nga aplikimi.

5. Pérmbajtja e té dhénave teknike té produkteve plehéruese miratohet me urdhér té ministrit.



0. Procedura e hollésishme e regjistrimit té produkteve plehéruese miratohet me rregullore té
ministrit.
Neni 9
Komisioni i regjistrimit t& produkteve plehéruese

1. Komisioni éshté organ kolegjial teknik i pérhershém dhe vendimmarrés.

2. Komisioni pérbéhet nga 7 anétaré si mé poshté:

a) z€vendésministri, i cili kryeson komisionin;

b) dy pérfaqgésues nga SPPP-ja né ministri;

¢) njé pérfaqésues nga laboratori i referencés;

¢) njé pérfaqésues nga Agjencité Pérgjegjése pér Késhillimin Bujqésor;

d) njé pérfagésues nga ministria pérgjegjése pér mjedisin;

dh) njé pérfagésues nga shoqatat e fermeréve.

Sekretar 1 komisionit té€ regjistrimit t€ produkteve plehéruese éshté specialisti ¢ mbulon
produktet plehéruese prané SPPP-sé né ministri, i caktuar me urdhér té ministrit.

3. Anétarét e komisionit miratohen me urdhér té ministrit, pas propozimit té€ béré nga
institucionet pérkatése.

4. Komisioni éshté organ vendimmarrés dhe funksionon si mé poshté:

a) komisioni mblidhet kur e kérkon kryetari ose 2/3 e anétaréve t€ tij;

b) radha e shqyrtimit t&¢ dokumentacionit pér regjistrimin e produkteve plehéruese béhet sipas
datés sé pranimit té tyre;

¢) komisioni i zhvillon mbledhjet me pjesémarrjen e shumicés sé thjeshté t€ anétaréve té tij
dhe, pasi shqyrton mendimet e laboratorit té referencés, merr vendim me 2/3 e anétaréve té
pranishém;

¢) komisioni, né mbledhjet e tij, shqyrton:

i) etiketén pérfundimtare té produktit plehérues, bazuar né etiketén e paraqitur nga aplikanti;

1i) regjistrimin e produkteve plehéruese né proceduré regjistrimi,

iii) riregjistrimin e produkteve plehéruese, sipas pércaktimeve té pikés 1, té nenit 13, té kétij
ligji;

iv) cregjistrimin e produkteve plehéruese, sipas pércaktimeve té pikés 2, té nenit 13, té kétij
ligji;

v) modifikimin e dokumentit té regjistrimit té€ produktit plehérues, sipas pércaktimeve té pikés
3, té nenit 13, té kétij ligji.

d) né pérfundim té mbledhjes hartohet procesverbali pérmbledhés pér vendimet e marra.
Procesverbali mbahet né dy kopje, nga té cilat, njérén e mban SPPP-ja dhe tjetra depozitohet né
arkivin e ministrisé bashké me njé kopje té dokumenteve té regjistrimit (certifikaté dhe etiketé).
Procesverbali nénshkruhet nga anétarét pjesémarrés né mbledhje;

dh) dokumentet e regjistrimit (certifikata dhe etiketa) té produkteve plehéruese t€ miratuara
pérgatiten nga sekretari dhe firmosen nga kryetari i komisionit.

5. Vendimi pér refuzimin e regjistrimit mund té ankimohet prané ministrit.

0. Rregullat pér organizimin dhe funksionimin e komisionit té regjistrimit té produkteve
plehéruese miratohen me urdhér té ministrit.

Neni 10
Lista e produkteve plehéruese dhe lista e prodhuesve té produkteve plehéruese

1. SPPP-ja pérgatit listén e produkteve plehéruese té regjistruara dhe listén e prodhuesve té
produkteve plehéruese né vend dhe i publikon né fagen zyrtare t€ ministrisé sa heré qé pésojné
ndryshime.

2. Lista e produkteve plehéruese té regjistruara pérmban kéto t€ dhéna:

a) emrin tregtar;



b) pérmbajtjen e ¢do pérbérési té produktit plehérues;

¢) emrin e aplikantit;

¢) prodhuesin (emri, adresa e fabrikimit);

d) grupin;

dh) numrin dhe datén e regjistrimit;

e) importuesin (emri dhe adresa).

3. Lista e prodhuesve té produkteve plehéruese né vend pérmban kéto té dhéna:
a) prodhuesin (emrin, adresén e selisé ose té fabrikimit té€ produkteve plehéruese);
b) emrin/emrat tregtar/é t€ produkteve plehéruese, gé prodhon/prodhojné;

C) grupin;

¢) numrin dhe datén e regjistrimit;

d) emrin/emrat e 1éndéve té para, qé pérdor pér prodhimin e produkteve plehéruese.

Neni 11
Tarifat administrative pér regjistrimin e produkteve plehéruese

1. Tarifat administrative pér regjistrimin e produkteve plehéruese pérballohen nga aplikantét
dhe derdhen né buxhetin e shtetit.

2. Tarifat administrative pércaktohen me udhézim té pérbashkét té ministrit dhe té ministrit
pérgjegjés pér financat.

Neni 12
Dokumenti i regjistrimit té€ produktit plehérues

1. Dokumenti i regjistrimit t€ produktit plehérues pérmban certifikatén e regjistrimit dhe
ctiketén. Certifikata e regjistrimit léshohet nga kryetari 1 komisionit, jo mé voné se 5 dité nga data
e mbledhjes sé komisionit dhe shogérohet me etiketé.

Dokumenti i regjistrimit mbahet né tri kopje origjinale, nga té cilat, njéra mbahet né arkivin e
ministrisé, njéra né SPPP, ndérsa kopja tjetér i jepet aplikantit.

2. Né certifikatén e regjistrimit, e cila plotésohet né gjuhén shqipe, jepen t€ dhénat si mé
poshté:

a) emri tregtar;

b) numri dhe data e regjistrimit;

¢) emri i aplikantit dhe adresa e tij;

¢) emri i prodhuesit dhe adresa e tij;

d) emri i importuesit né Shqipéri dhe adresa e tij;

dh) grupi;

e)pamja e jashtme e tij;

€) pérmbajtja;

f) afati i vlefshmérisé;

g) ményra e pérdorimit (me shénimin: Shih etiketén bashkélidhur!).

3. Né etiketén e produktit plehérues jepen t€ dhénat si mé poshté:

a) emri tregtar;

b) numri dhe data e regjistrimit;

¢) emri i aplikantit dhe adresa e tij;

¢) emri i prodhuesit dhe adresa e tij;

d) emri 1 importuesit né Shqipéri dhe adresa e tij;

dh) emri i pakuetuesit, nése kryhet paketimi né Shqipéri dhe adresa e tij;

e) emri i grupit, i cili shkruhet me shkronja té médha;

€) pamja e jashtme e tij;



f) pérmbajtja e pérbérésve té produktit plehérues, pérfshiré edhe pérmbajtjen e elementeve té
pérshkruara me fjalé e simbole kimike dhe né lidhje me ushqgyesit e format e tretshme;

©) numri 1 serisé;

gj) ményra e pérdorimit;

h) sasia neto e produktit plehérues, qé ndodhet né ambalazhin parésor;

1) afati 1 ruajtjes;

) kushtet e ruajtjes;

k) udhézimet pér mbrojtjen e shéndetit té njerézve, siguriné e mbrojtjen e mjedisit.

Pérmbajtja e etiketés duhet té jeté né gjuhén shqipe dhe né pérputhje me rregullat e
parashikuara né pikén 4, t€ nenit 17, té kétij ligji.

Neni 13
Riregjistrimi, gregjistrimi dhe modifikimi i dokumenteve té regjistrimit té produkteve
plehéruese té regjistruara

1. Riregjistrimi i produktit plehérues béhet direkt nga komisioni, kur ky kérkohet nga
aplikanti, 30 dité para pérfundimit té afatit té regjistrimit.

2. Cregjistrimi i produktit plehérues kryhet nga komisioni né rastet kur:

a) produkti plehérues pérmban 1éndé ushqyese, té cilat jané té€ hequra me urdhér t€ ministrit;

b) aplikanti e kérkon me shkrim njé gjé té tillé;

¢) nuk vazhdon té plotésojé kérkesat, sipas nenit 7 té kétij ligji.

NEé rastet e ¢regjistrimit njoftohet aplikanti.

Pas ¢regjistrimit, nése produkti plehérues éshté ende né treg, duhet té pérdoret brenda afateve
té skadencés sé tij, pér rastet e cituara né shkronjén “b”, té késaj pike, dhe té térhiget nga tregu,
nga importuesi ose nga prodhuesi pér rastet e cituara né shkronjat “a” dhe “c” té késaj pike.
Monitorimi 1 térheqjes nga tregu kryhet nga institucioni pérgjegjés.

3. Modifikimi i dokumentit té regjistrimit té produktit plehérues kryhet nga komisioni kur ka
ndryshim té:

a) emrit tregtar;

b) mbajtésit t&¢ dokumentit t€ regjistrimit (aplikanti);

¢) prodhuesit;

¢) prodhimit (shtim, transferim né njé stabiliment tjetér prodhues);

d) ményrave t€ pérdorimit dhe té sasive té pérdorura;

dh) periudhés dhe té kushteve t€ ruajtjes;

e) zgjerimit t€ fushés sé¢ pérdorimit.

Né té gjitha rastet e pércaktuara né pikén 3, té kétij neni, aplikanti duhet té paraqesé kérkesé
né gjuhén shqipe, shogéruar me dokumentacionin provues.

KREU II1
TREGTIMIL, TRANSPORTTI, RUAJTJA, ETIKETIMI DHE PERDORIMI
I PRODUKTEVE PLEHERUESE

Neni 14
Tregtimi i produkteve plehéruese

1. Lejohet vetém importimi dhe tregtimi i produkteve plehéruese té regjistruara.

2. Tregtimi me shumicé dhe me pakicé i produkteve plehéruese me rrezikshméri pérfshihet né
kategoriné II.5, té shtojcés sé ligjit nr. 10 081, daté 23.2.2009, “Pér licencat, autorizimet dhe lejet
né Republikén e Shqipérisé”, té ndryshuar.

3. NE njésité e tregtimit me pakicé té produkteve plehéruese ndalohet:

a) mbajtja dhe tregtimi 1 produkteve plehéruese, né kundérshtim me dispozitat e kétij ligji;



b)asgjésimi i ambalazheve dhe i produkteve plehéruese té skaduara apo té démtuara;

) mbajtja dhe tregtimi i ushqimeve pér njeréz e kafshé;

¢) riambalazhimi i produkteve plehéruese, pasi jané vendosur né treg.

3. Institucioni pérgjegjés né pikat e kalimit kufitar (PIK) ka pér detyré:

a) t€ kontrollojé e té verifikojé produktet plehéruese qé hyjné pér t’u tregtuar dhe pérdorur né
Republikén e Shqipérisé e t'i evidentojé ato né njé regjistér té vecanté;

b) t€ ndalojé hyrjen né Republikén e Shqipérisé té produkteve plehéruese té paregjistruara.

4. Produktet plehéruese, té cilave u skadon afati i pérdorimit, té klasifikohen si mbetje dhe té
etiketohen sipas kodeve t€ pércaktuara né vendimin nr. 99, daté 18.2.2005, té¢ Késhillit té
Ministrave, “Pér miratimin e katalogut shqiptar té klasifikimit té€ mbetjeve”, t€ ndryshuar.

5. Grumbullimi, transportimi, trajtimi dhe asgjésimi 1 produkteve plehéruese té klasifikuara
mbetje té trajtohen sipas detyrimeve qé rrjedhin nga ligji nr. 10 463, daté 22.9.2011, “Pér
menaxhimin e integruar t€ mbetjeve”, t€ ndryshuar, dhe aktet e tjera ligjore né fuqi.

Neni 15
Transporti, ruajtja dhe magazinimi i produkteve plehéruese

1. Transporti i produkteve plehéruese béhet me mijete té sigurta e té pérshtatshme, té
mbuluara térésisht, si masé mbrojtjeje, né ¢do rast, nga kontakti me lagéshtirén, si dhe ménjanon
rrjedhjet gjaté udhétimit.

2. Té gjitha produktet plehéruese, pas prodhimit apo sjelljes nga importi, ruhen né magazinat
e tregtimit me shumicé, si dhe né mjediset e tregtimit me pakicé.

3. Kushtet né magazinat dhe njésité e tregtimit me pakicé duhet té garantojné ruajtjen e
cilésive fiziko-kimike té produkteve plehéruese, sipas kérkesave té pércaktuara né etiketé, si dhe
pérmbushjen e kérkesave né fuqi pér mbrojtjen e mjedisit e kimikatet.

4. Magazinat dhe njésité e tregtimit me pakicé té produkteve plehéruese duhet té jené té
pajisura me:

a) mjetet e nevojshme pér thithjen e dezaktivizimin e rrjedhjeve té produkteve plehéruese té
rrjedhura;

b) kéndin e ndihmés sé shpejté dhe mjetet mbrojtése individuale;

C) pajisjet e mbrojtjes nga zjarri;

¢) mjediset higjieno-sanitare me ujé t€ rrjedhshém;

d) sistemet e duhura té ajrimit.

5. Produktet plehéruese, gjaté magazinimit, duhet:

a) té jené té ndaré nga njéri-tjetri;

b) té jené té etiketuara né ményré té qarté;

¢) t€ mos jené té pérziera me substanca té tjera;

¢) t€ jené né ambalazhe parésore té padémtuara.

Neni 16
Ambalazhimi dhe etiketimi i produkteve plehéruese

1. Produktet plehéruese mund té€ vendosen né treg vetém té ambalazhuara.

2. Ambalazhi duhet té ruajé karakteristikat fizike dhe kimike té€ produkteve plehéruese.

3. Ambalazhi parésor, qé éshté né kontakt direkt me produktin plehérues, duhet té jeté i
mbyllur né ményré té tillé qé, né rast se hapet, té jeté e pamundur té rimbyllet.

4. Etiketa té jeté e ngjitur né ményré té pashqgitshme né ambalazhin parésor t€ produktit
plehérues, si dhe pérmbajtja e saj té jeté qartésisht e lexueshme dhe jo e shuajtshme.

5. Ambalazhimi dhe etiketimi i produkteve plehéruese me rrezikshméri pérfshihet né licencén
“Prodhimi”, me kodin 11.5.B.1.



Neni 17
Pérdorimi i produkteve plehéruese

1. Lejohet vetém pérdorimi i produkteve plehéruese té regjistruara.

2. Produktet plehéruese duhet té pérdoren nga pérdoruesi i fundit, duke respektuar kérkesat
dhe udhézimet ¢ jepen né etiketé.

3. Pérdorimi i produkteve plehéruese duhet té sigurojé mbrojtjen e shéndetit té€ pérdoruesve,
té konsumatoréve, té kafshéve dhe té mjedisit.

4. Rregullat e hollésishme pér prodhimin, tregtimin, ruajtjen, ambalazhimin, etiketimin dhe
pérdorimin e produkteve plehéruese pércaktohen me vendim t€ Késhillit té¢ Ministrave, duke
marré né konsideraté edhe kérkesat e pércaktuara né legjislacionin né fuqi pér mbrojtjen e
mjedisit dhe aktet nénligjore pér klasifikimin, etiketimin dhe ambalazhimin e kimikateve.

KREU IV
KUFIJTE E TOLERANCES. PRODUKTET PLEHERUESE TE THJESHTA
ME BAZE NITRAT AMONI, ME PERMBAJTJE TE LARTE AZOTI

Neni 18
Kufijté e tolerancés

1. Pérmbajtja e deklaruar né produktet plehéruese duhet té jeté né pérputhje me kufijté e
tolerancés.

2. Né pércaktimin e kufijve té tolerancés merren parasysh variacionet né aspektin e prodhimit,
marrjes s€ mostrave pér analizé, pasigurité e matjeve, si dhe metodat analitike té€ pérdorura.

3. Prodhuesi nuk mund té pérfitojé sistematikisht nga kufijté e tolerancés.

4. Kufijté e tolerancés miratohen me urdhér té ministrit.

Neni 19
Produktet plehéruese té thjeshta me bazé nitrat amoni,
me pérmbajtje té larté azoti

1. Produktet plehéruese té thjeshta me bazé nitrat amoni, me pérmbajtje t€ larté azoti, mund
té pérmbajné substanca inorganike ose inerte. Substancat g€ jané pérdorur né prodhimin e kétjj
produkti plehérues nuk duhet té rrisin ndjeshmériné e tij ndaj nxehtésisé e ndaj shpérthimit.

2. Prodhuesi duhet té sigurojé qé produktet plehéruese té thjeshta me bazé nitrat amoni, me
pérmbajtje t€ larté azoti, duhet té plotésojné kérkesat e kétij ligji.

3. Kontrolli, analizat dhe testimet zyrtare té produkteve plehéruese té thjeshta me bazé nitrat
amoni, me pérmbajtje té larté azoti, té referuara né kété nen, duhet té jené né pérputhje té ploté
me standardet e harmonizuara apo té miratuara nga institucioni pérgjegjés pér standardizimin.

4. Pér té siguruar gjurmueshmériné e produkteve plehéruese té thjeshta me bazé nitrat amoni,
me pérmbajtje té larté azoti, té vendosura né treg, prodhuesi mban njé regjistér té€ vecanté vetém
pér kété lloj produkti plehérues, ku pércaktohen emri, adresa dhe vendndodhja e prodhuesit, si
dhe e pérdoruesve té tij. Ky regjistér duhet té jeté i disponueshém pér kontrollet qé kryhen pér té
gjithé periudhén e vendosjes né treg té kétij produkti plehérues.

5. Prodhuesi duhet té sigurojé qé produkti plehérues me bazé nitrat amoni, me pérmbajtje té
larté azoti, q¢ vendoset né treg, té€ keté kaluar testin e rezistencés ndaj shpérthimit. Ky test duhet
té jeté béré né njé laborator testues té akredituar, né pérputhje me legjislacionin né fuqi. Kalimi i
testit t€ shpérthyeshmérisé éshté kusht i domosdoshém pér té gjitha produktet plehéruese qé
vendosen né treg.

KREU V
ORGANIZIMI DHE FUNKSIONIMI I STRUKTURAVE

Neni 20
Organizimi

Strukturat pérgjegjése pér zbatimin e kétij ligji dhe té akteve nénligjore né zbatim té tij jané si
mé poshté:

a) struktura pérgjegjése pér produktet plehéruese (SPPP) né ministri;

b) institucioni pérgjegjés pér mbikéqyrjen dhe kontrollin e prodhimit, importimit, eksportimit,
ruajtjes, tregtimit dhe pérdorimit té produkteve plehéruese;

¢) komisioni i regjistrimit té€ produkteve plehéruese (KRPP) né ministri;

¢) laboratori i referencés dhe laboratorét e miratuar.

Neni 21
Struktura pérgjegjése pér produktet plehéruese

SPPP-ja ka kéto detyra:

a) zhvillon proceduarat qé lidhen me regjistrimin e produkteve plehéruese, né pérputhje me
kérkesat e kétij ligji;

b) ndjek e monitoron aktivitetin e produkteve plehéruese né nivel gendror dhe rajonal, né
zbatim té kétij ligji.

Neni 22
Institucionet pérgjegijése

Institucioni pérgjegjés pér mbikéqyrjen dhe kontrollin e prodhimit, importimit, eksportimit,
ruajtjes, tregtimit dhe pérdorimit té produkteve plehéruese pércaktohet me vendim té Késhillit té
Ministrave.

Neni 23
Laboratori i referencés dhe laboratorét e miratuar

1. Laboratori i referencés miratohet me urdhér t€ ministrit dhe ka pér detyré:

a) vlerésimin e té€ dhénave teknike té€ produkteve plehéruese gjaté procedurés sé regjistrimit té
tyre;

b) kryerjen e analizave laboratorike zyrtare té produkteve plehéruese;

©) testimin e produktit plehérues, sipas standardeve pérkatése dhe vlerésimin, nése éshté né
pérputhje me kérkesat e pércaktuara né kété ligj;

¢) kryerjen e analizave t€ mostrave té€ produkteve plehéruese, q¢ merren pér efekt verifikimi
dhe vlerésimin e treguesve cilésoré té tyre;

d) hartimin e raportit teknik, sipas pikés 3, t€ nenit 8, té kétij ligji;

dh) vlerésimin e laboratoréve t€ miratuar pér:

1) rezultatet e analizave té kryera;

i) bashkérendimin e punés dhe dhénien e mbéshtetjes, pérfshiré trajnimet e shérbime té tjera
pér veprimtarité laboratorike, pér standardet teknike dhe ményrat e analizave qé ato kryejné;

iif) organizimin e testeve paralele té mostrave té standardizuara.

2. Laboratorét miratohen me urdhér té ministrit dhe kané pér detyré kryerjen e analizave
laboratorike té produkteve plehéruese té hedhura né treg.

3. Laboratori i referencés dhe laboratorét e miratuar miratohen vetém pasi t€ jené akredituar.
Lista e analizave t€ miratuara duhet té jeté e pérfshiré né listén e analizave pér té cilat ato jané
akredituar dhe miratohet me urdhér té ministrit.

4. Kriteret q¢ duhet t€ plotésojé laboratori i referencés dhe laboratorét e miratuar, si dhe
procedura pér miratimin e tyre pércaktohen me udhézim té ministrit.

5. Metodat e analizave té produkteve plehéruese té jené né pérputhje me standardet e
harmonizuara apo té miratuara nga institucioni pérgjegjés pér standardizimin.

0. Tarifat e shérbimeve e té analizave, ¢ kryhen nga laboratori i referencés dhe laboratorét e
miratuar, pércaktohen me vendim té Késhillit t&¢ Ministrave. Kéto té ardhura derdhen né
buxhetin e shtetit.

KREU VI
ANALIZIMI, GJURMUESHMERIA DHE REKLAMIMI I PRODUKTEVE
PLEHERUESE

Neni 24
Analizimi

1. Analizat laboratorike té mostrave té produkteve plehéruese béhen né laboratorin e
referencés dhe né laboratorét e miratuar, sipas metodave té pércaktuara né pikén 5, t€ nenit 23, té
kétij ligji.

2. Kontrolli pér cilésiné e produkteve plehéruese té vendosura né treg kryhet né bazé té planit
vjetor té marrjes dhe t€ analizimit t€ mostrave, miratuar me urdhér té ministrit.

3. Rregullat pér marrjen e mostrave, analizat e procedurat, dhénia e rezultateve té tyre, si dhe
vlerésimi i analizave t€ produkteve plehéruese jané né varési t€ metodave apo té standardeve me
té cilat kryhet testimi.

Neni 25
Gjurmueshméria

1. Gjurmueshméria pércaktohet né té gjitha nivelet e prodhimit, tregtimit dhe pérdorimit té
produkteve plehéruese.

2. Prodhuesit dhe tregtuesit e produkteve plehéruese krijojné sisteme pér mbajtjen e té
dhénave, té cilat mundésojné identifikimin né ¢do cast té produktit plehérues, si dhe té ¢do
personi fizik apo juridik qé i ka furnizuar apo éshté furnizuar me produkte plehéruese. Kéto té
dhéna ruhen pér tre vijet dhe vihen né dispozicion té institucionit pérgjegjés.

3. Pér géllimet e gjurmueshmérisé sé produkteve plehéruese nga SPPP-ja né ministri mbahet
“Regjistri i produkteve plehéruese”, i cili pérmban njé seksion té vecanté pér ata qé lejohen né
bujqésiné organike, si dhe “Regjistri i prodhuesve té€ produkteve plehéruese”.

Neni 26
Informimi dhe reklamimi i produkteve plehéruese

1. Ministria publikon né fagen e saj zyrtare listén e produkteve plehéruese qé lejohet té
qarkullojné né vendin toné, si dhe median e shkruar ose elektronike, prodhuesit, importuesit,
tregtuesit pér veprimtarité e organizuara lidhur me siguring, cilésing, efektshméring, pérdorimin
dhe parandalimin e rrezigeve nga tregtimi dhe pérdorimi i produkteve plehéruese.

2. Reklamimi né median e shkruar ose elektronike béhet nga aplikanti dhe lejohet vetém pér
produktet plehéruese té regjistruara dhe né pérputhje me dokumentin e regjistrimit.

3. Ndalohet reklamimi né median e shkruar ose elektronike i produkteve plehéruese me
rrezikshméri.

KREU VII
VEPRIMTARI TE NDALUARA DHE MUNGESA NE PESHE.
ASGJESIMI I PRODUKTEVE PLEHERUESE

Neni 27
Veprimtari té€ ndaluara

Ndalohet prodhimi, importi, vendosja né treg dhe pérdorimi:

a) 1 produkteve plehéruese té paregjistruara;

b) i produkteve plehéruese me pérmbajtje substancash té démshme, té cilat mund té pérbéjné
rrezik pér siguriné ose shéndetin e njerézve, kafshéve ose biméve ose njé rrezik pér mjedisin;

¢) i produkteve plehéruese té falsifikuara;

¢) i produkteve plehéruese té tjetérsuara;

d) i produkteve plehéruese me pérmbajtje té padeklaruar;

dh) i1 produkteve plehéruese té skaduara.

Neni 28
Pesha neto e produkteve plehéruese

1. Pesha neto e produkteve plehéruese té ambalazhuara pér tregtim duhet té jeté e njéjté me
até té€ shkruar né etiketé. Kufijté e tolerancés miratohen me urdhér t€ ministrit.
2. Prodhuesi nuk mund té pérfitojé sistematikisht nga kufijté e tolerancés.

Neni 29
Asgijésimi i produkteve plehéruese dhe i ambalazheve té tyre

1. Produktet plehéruese, ambalazhet dhe materialet e tjera, qé duhet té asgjésohen ose té
trajtohen, jané:

a) produktet plehéruese, té cituara né shkronjat “b”, “c”, “¢” e “d”, té nenit 27, té kétij ligji;

b) produktet plehéruese qé kané rrjedhur gjaté ruajtjes e transportit dhe materialet e pérdorura
pér thithjen e dezaktivizimin e tyre;

c) ambalazhet, si: fuci, bidoné, shishe, kuti, qese dhe objekte té tjera té ngjashme, té
boshatisura;

¢) sendet e ndotura gjaté punés, si: pajisje mbrojtése, ené té ndryshme, mjete pastrimi, objekte
té tjera té ngjashme, té cilat nuk mund té pérdoren mé.

2. Importuesit dhe prodhuesit e produkteve plehéruese, pér produktet plehéruese té
pérmendura né shkronjén “a”, té pikés 1, té kétij neni, jané té detyruar ti largojné ato nga
territori 1 Republikés sé Shqipérisé ose t€ béjné djegien (incinerimin) e tyre, né pérputhje me
legjislacionin né fuqi pér ndotjen e mjedisit.

3. Asgjésimi i produkteve plehéruese me djegie brenda territorit t€ Republikés sé Shqipérisé
béhet nga subjekte té specializuara pér kété qéllim, té licencuara sipas legjislacionit né fuqi pér
lejet e licencat.

4. Rastet e pérmendura né shkronjat “b”, “c” e “¢”, té€ pikés 1, té€ kétij neni, trajtohen né

pérputhje me legjislacionin né fuqi pér menaxhimin e integruar t€ mbetjeve.

) <¢
b

KREU VIII
KUNDERVAJTJE ADMINISTRATIVE

Neni 30
Kundérvajtje administrative

1. Kur nuk pérbéjné vepér penale, shkeljet e méposhtme té dispozitave té kétij ligji pérbéjné
kundérvajtje administrative dhe ndéshkohen me:

a) gjobé 50 000 (pesédhjeté mij€) leké, né rastet kur veprohet né kundérshtim me pikén 2, té
nenit 25, dhe t€ nenit 28, té kétij ligji;

b) gjobé 100 000 (njéqind mijé) leké, né rastet kur veprohet né kundérshtim me pikén 3, té
nenit 14, pikat 1, 4 e 5, té nenit 15, nenin 16, si dhe pikat 4 e 5, té nenit 19, té kétij ligji;

c) gjobé 200 000 (dyqind mijé) leké, né rastet kur veprohet né kundérshtim me nenin 6, pikat
1 e 2, té nenit 14, pikén 1, t€ nenit 18, si dhe pikat 1, 2 e 6, t€ nenit 19, t&é kétj ligji;

¢) gjobé 500 000 (peséqind mij€) leké, né rastet kur veprohet né kundérshtim me nenin 27, si
dhe né rast pérséritjeje té kundérvajtjeve administrative t€ parashikuara né pikat 1 e 2, té nenit 14,
pikén 1, té nenit 6, si dhe pikat 1, 2 e 6, té nenit 19, té kétij ligji.

2. Pér shkeljet e dispozitave té kétij ligji, t€é cilat, sipas pikés 1, té kétij neni, pérbéjné
kundérvajtje administrative, pérve¢ masés sé vénies sé€ gjobés, e cila éshté dénim kryesor,
vendosen edhe dénime plotésuese, si: masa e kthimit té ngarkesave, né rastin e shkeljeve té
dispozitave té nenit 27, t€ kétjj ligji; heqja e sé drejtés sé tregtimit me shumicé ose pakicé dhe
heqja e licencés aty ku parashikohet licencimi, né rastin e shkeljeve té dispozitave té shkronjave
“b”, “c” dhe “d”, t€ nenit 27, té kétij ligji; asgjésimi, sipas shkronjés “a”, té pikés 1, té nenit 29, té
kétij ligji, si dhe masa urgjente, si: masa e bllokimit, né rastin e shkeljeve té pércaktuara né
shkronjat “a” dhe “e”, té nenit 27, t€ kétij ligji, dhe masa e bllokimit, né rast pérséritjeje té
shkeljeve té pércaktuara né nenin 28 t€ kétij ligji.

3. T¢ gjitha té ardhurat nga gjobat derdhen né buxhetin e shtetit.

Neni 31
Procedurat e kundérvajtjes administrative

1. Institucioni pérgjegjés jep masat administrative, si¢ éshté pércaktuar né nenin 30 té kétij
ligji.

2. Procedura e konstatimit dhe e vendosjes t€ béhen né pérputhje me legjislacionin né fuqi pér
kundérvajtjet administrative.

3. Kundér vendimit mund té béhet ankim né pérputhje me legjislacionin né fuqi.

KREU IX
DISPOZITA TE FUNDIT DHE KALIMTARE

Neni 32
Aktet nénligjore

1. Ngarkohet Késhilli i Ministrave t€ nxjerré, brenda njé viti pas hyrjes né fuqi, aktet
nénligjore, né zbatim té pikés 4, t€ nenit 17; t€ nenit 22; dhe té pikés 6, té€ nenit 23, té kétij ligji.

2. Ngarkohet ministri t€ nxjerté, brenda njé viti pas hytjes né fuqi, aktet nénligjore, né zbatim
té pikés 2, té nenit 5; té pikave 5 e 0, t€ nenit 8; té pikave 2, 3 e 6, t€ nenit 9; té pikés 3, té nenit
18; té pikave 1, 2, 3 e 4, t€ nenit 23; dhe té nenit 28, té kétij ligji.

3. Ngarkohen ministri dhe ministri pérgjegjés pér financat té nxjerrin, brenda njé viti pas
hyrjes né fuqi, aktet nénligjore, né zbatim t€ pikés 2, t€ nenit 11, té kétij ligji.

Neni 33
Shfuqizimet

1. Ligji nr. 10 390, daté 3.3.2011, “Pér plehrat e pérdorimit pér bimésiné”, shfuqizohet.
2. Deri né nxjerrjen e akteve nénligjore, té pércaktuara né nenin 32, té€ kétij ligji, mbeten né
fuqi aktet nénligjore, té€ dala né zbatim t€ ligjit nr. 10 390, daté 3.3.2011, “Pér plehrat e pérdorimit

pér bimésiné”, pér aq sa pérputhen me ligjin né fuqi.

Neni 34
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 17.2.2020

Shpallur me dekretin nr. 11447, daté 6.3.2020 té Presidentit t€ Republikés sé
Shqipérisé, Ilir Meta.

